ԱՄՓՈՓԱԹԵՐԹ

	1. Ֆինանսների նախարարություն
	04.11.2022թ.

	
	№ 01/11-1/19159-2022

	1. Առաջարկություններ և դիտողություններ առկա չեն:
	

	2. Էկոնոմիկայի նախարարություն
	14.11.2022թ.

	
	№ 01/18324-2022

	1. [bookmark: _Hlk119070623]«Շոգու` մինչև 0.07 ՄՊա ճնշման շոգեկաթսաների, ջրի` մինչև 388 Կ ջերմաստիճանի ջրատաքացուցիչ կաթսաների և կաթսայական տեղակայանքների սարքվածքի ու անվտանգ շահագործման կանոնները հաստատելու, Հայաստանի Հանրապետության Կառավարության 2008 թվականի N 1083-Ն որոշումն ուժը կորցրած ճանաչելու և 2021 թվականի ապրիլի 22-ի N 634-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծում ավելացնել 4-րդ կետ «4. «Հայաստանի Հանրապետության կառավարության 2021 թվականի ապրիլի 22-ի Հայաստանի Հանրապետության մի շարք որոշումներ ուժը կորցրած ճանաչելու մասին» N 634-Ն որոշման 2-րդ կետից հանել 21-րդ ենթակետը» ձևակերպումը։
	Ընդունվել է:
Հաշվի է առնվել 2-րդ կետում։

	2. Անհրաժեշտ է վերանայել տեխնիկական կանոնակարգին հղում կատարելու անհրաժեշտությունը, քանի որ նշված իրավական ակտը արդեն իսկ սույն նախագծով ուժը կորցրած է ճանաչում։
	Ընդունվել է:
Խմբագրվել է։

	3. Որոշման նախագծի հավելվածում կատարել հետևյալ փոփոխությունները․
· 93-րդ կետի «Կաթսայատան ծխաքարշերի էլեկտրաշարժիչները պետք է լինեն պայթյունաանավտանգ» ձևակերպումը փոխարինել «Գազային վառելիքով աշխատող կաթսայատան օդի արտածման օդամուղների (վենտիլյատորների) էլեկտրաշարժիչները պետք է լինեն պայթյունաանվտանգ» ձևակերպմամբ, քանի որ նման պահանջներ ներկայացվում են ոչ թե ծխատարներին, այլ կաթսայակայանքի սրահի օդի արտածման օդամուղներին (վենտիլյատորներին).

· 95-րդ կետի «Կաթսայական տեղակայանքների ցածր լարումով էլեկտրակայանքների մուտքային վահանակի հողանցումը պետք է իրականացվի» ձևակերպումից հետո ավելացնել «հողանցելով մուտքային վահանակը» ձևակերպումը.
· 104-րդ և 105-րդ կետերում նշված պահանջները վերաբերվում են բաց տիպի մթնոլորտի հետ առնչվող ընդարձակման անոթներին։ Հաշվի առնելով այն, որ ներկայումս հիմնականում կիրառվում են փակ տիպի մթնոլորտի հետ կապ չունեցող մեմբրանային ընդարձակման անոթներ՝ անհրաժեշտ է ներկայացնել նաև փակ մեմբրանային անոթների վերաբերյալ պահանջներ (տեղադրման նախընտրելի ձևի, տեղի, միացման խողովակագծի և անհրաժեշտ ամրանների վերաբերյալ).
· Նախագծի 130-րդ կետում նշված է, որ՝ «Մանոմետրերը պետք է ընտրվեն այնպիսի սանդղակով, որ աշխատանքային ճնշման դեպքում դրանց սլաքը գտնվի սանդղակի միջին երրորդ մասի վրա»։ «Միջին երրորդ» ձևակերպումն շահագործողի համար ավելի մատչելի դարձնելու համար գրել հետևյալը. «մանոմետրի սլաքը աշխատանքային ճնշման դեպքում պետք է գտնվի մանոմետրի սանդղակի երկրորդ/երրորդ մասի վրա»։ Ընդ որում, պետք է նշել, որ այդ կաթսաների համար պետք է կիրառել 2,5 ճշտության դասից ոչ ցածր ճշտության դասի մանոմետր.
· 176-րդ կետում, որպես ենթակետ կամ հավելվածում որպես առանձին կետ պետք է ավելացնել շահագործելու համար պարտադիր անհրաժեշտ են նաև հետևյալ պահանջները՝ «Կաթսայատան տեղակայանքները, կամ նույնն է՝ ջեռուցման կայանքները «Տեխնիկական անվտանգության ապահովման պետական կարգավորման մասին» ՀՕ-204-Ն օրենքի 6-րդ հոդվածի 1-ին մասի 1-ին կետի բ) ենթակետի համաձայն հանդիսանում են արտադրական վտանգավոր օբյեկտներ և արգելվում է առանց տեխնիկական անվտանգության դրական փորձաքննական եզրակացության՝ սկսել արտադրական վտանգավոր օբյեկտի գործարկումը/վերագործարկումը», նշյալի համար հիմք ընդունելով նաև «Տեխնիկական անվտանգության ապահովման պետական կարգավորման մասին» ՀՕ-204-Ն օրենքի 9-րդ հոդվածը, 11-րդ հոդվածի 8-րդ մասը։
· 190-րդ կետում ամրագրված «Կաթսայական տեղակայանքների մեքենավարների և օպերատորների ուսուցանումը և առաջնային ատեստավորումը պետք է իրականացվի մասնագիտական կազմակերպություններում, որոնք ունեն համապատասխան բազա և որակավորված մասնագետներ: Գիտելիքների ստուգումները պետք է անցկացվեն առնվազն տարին մեկ անգամ» ձևակերպումը շարադրել հետևյալ խմբագրությամբ՝ «Կաթսայական տեղակայանքների մեքենավարների և օպերատորների ուսուցանումը և առաջնային ատեստավորումը պետք է իրականացնեն Հայաստանի Հանրապետության կառավարության սահմանած կարգով հավատարմագրված և լիազոր մարմնի կողմից հաշվառված իրավաբանական անձինք կամ անհատ ձեռնարկատերերը, ինչպես նաև այն ուսումնական հաստատությունները կամ կազմակերպությունները, որոնց կողմից մշակված ծրագրերը և ուսումնական պլանները հաստատված են կրթության ոլորտի պետական լիազոր մարմնի կողմից: Գիտելիքների պարբերական ստուգումները/ վերապատրաստումները պետք է անցկացվեն առնվազն տարին մեկ անգամ:»:
	



Ընդունվել է:
Խմբագրվել է։











95-րդ կետում ներկայացված շարադրման և հավելվածում ներկայացված շարադրման մեջ սկզբունքային տարբերություն չկա։


Ընդունվել է:
Խմբագրվել է։






Ընդունվել է:
Խմբագրվել է։


Ճշտության դասի մասին տես 129-րդ կետը։





Ընդունվել է:
Խմբագրվել է։












Առաջարկվում է թողնել անփոփոխ, քանի որ համաձայն «Տեխնիկական անվտանգության ապահովման պետական կարգավորման մասին» ՀՕ-204-Ն օրենքի 8-րդ հոդվածի 3-րդ կետի, «Տեխնիկական անվտանգության ոլորտի օրենսդրության պահանջների պահպանման և կիրառման պարտավորությունը կրում են արտադրական վտանգավոր օբյեկտ շահագործող անձինք»։





	[bookmark: _Hlk118321917]3. Շրջակա միջավայրի նախարարություն
	07.11.2022թ.

	
	№1/04.7/14408-2022

	Առաջարկություններ և դիտողություններ առկա չեն:
	 
	 

	4. Արտակարգ իրավիճակների նախարարություն
	02.11.2022թ.

	
	№01/01.1/7528-2022

	  Նախագծի վերաբերյալ առաջարկություններ և առարկություններ      չունի:
	




	5. Բարձր տեխնոլոգիական արդյունաբերության նախարարություն
	03.11.2022թ.

	
	№01/17.1/9242-2022

	Որոշման նախագծի վերնագրում անհրաժեշտ է նշել հիշատակվող որոշման ընդունման ամիսը և ամսաթիվը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջը, որի համաձայն՝ ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը:
	Ընդունվել է:
Խմբագրվել է։
	 

	6. Առողջապահության նախարարություն
	03.11.2022թ.

	
	№ԱԱ/04/26207-2022

	Որոշման նախագծով հաստատվող հավելվածի 60-րդ կետն առաջարկում եմ խմբագրել, հաշվի առնելով, որ ինքնավար կաթսայատներին ներկայացվող պահանջները սանիտարական կանոններով և նորմերով չեն կարող սահմանվել:
	Ընդունվել է:
Խմբագրվել է։
	 

	7. Քաղաքաշինության կոմիտե
	27.10.2022թ.

	
	№01/14.2/11839-2022

	1 Հավելվածի ամբողջ տեքստում (7, 57, 62, 92, 94, 95, 140, 197-րդ կետեր) դիտարկել վկայակոչված «…տեխնիկական կանոնակարգերի»  նպատակահարմարության հարցը, քանի որ դրանք ՀՀ կառավարության 2021 թվականի ապրիլի 22-ի N 634-Ն որոշման 1-ին կետի 1-ին ենթակետով արդեն իսկ ուժը կորցրած են ճանաչվել,
	Ընդունվել է:
Խմբագրվել է։
	 

	2 Հավելվածի ամբողջ տեքստում (4, 57-րդ կետեր) վկայակոչված «ՀՀ քաղաքաշինության նախարարի 2001 թվականի հոկտեմբերի 1-ի N 82 հրամանով ուժի մեջ մտած» բառերը փոխարինել «ՀՀ քաղաքաշինության կոմիտեի նախագահի  2022 թվականի հունիսի 14-ի N 11-Ն հրամանով ՀՀ տարածքում գործողության մեջ դրված» բառերով,
	Ընդունվել է:
Խմբագրվել է։
	

	3 Հավելվածի 65-րդ կետում «…ՀՀ քաղաքաշինության նախարարի 2001 թվականի հոկտեմբերի 1-ի «Նորմատիվատեխնիկական ակտերի կանոնակարգման մասին» N 82 հրամանի համաձայն ՀՀ-ում գործող «ՀՀՇՆ II-8.03-96 Արհեստական և բնական լուսավորում» շինարարական նորմերի պահանջներին» բառերը փոխարինել «համաձայն ՀՀՇՆ 22-03-2017 «Արհեստական և բնական լուսավորում շինարարական նորմերի պահանջների» բառերով,
	Ընդունվել է:
Խմբագրվել է։
	

	4 Հավելվածի 176-րդ կետում՝ «…կառավարության 08.05.2003 թվականի N 626-Ն «Ավարտված շինարարության շահագործման փաստագրման կարգը հաստատելու մասին» որոշմամբ սահմանված կարգով» բառերը փոխարինել «ՀՀ կառավարության 2015 թվականի մարտի 19-ի «Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 596-Ն որոշմամբ սահմանված կարգով» բառերով:
	 Ընդունվել է:
Խմբագրվել է։
	

	8. Հանրային ծառայությունները կարգավորող հանձնաժողով
	26.10.2022թ.

	
	№ ԿՍ/34.4-Ղ4-3/3757-2022

	 Հանձնաժողովը սկզբունքորեն համաձայն է ներկայացված ՀՀ կառավարության որոշման նախագծին:
	 
	 

	9. Քաղաքաշինության, տեխնիկական և հրդեհային անվտանգության տեսչական մարմին
	07.11.2022թ.

	
	№ՔՏՄ/06.1.5/17938-22

	[bookmark: _Hlk124261817] Առաջարկություններ չունի:
	 
	 

	10. Արդարադատության նախարարություն
	16.12.2022թ․

	
	№ 01/27.4/56341-2022

	 1. Պարբերությունն անհրաժեշտ է համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	 Ընդունվել է:
Խմբագրվել է։
	 

	11. Վարչապետի աշխատակազմ
	09․01.2023թ.

	
	№ 02/12.4/208-2023

	Սոցիալական հարցերի վարչություն


	1. Նախագիծն անհրաժեշտ է շարադրել այնպես, որ պահպանվի ՀՀ աշխատանքային օրենսգրքի 3-րդ հոդվածի 1-ին մասի 4-րդ կետը, այն է՝ յուրաքանչյուր աշխատողի համար աշխատանքի արդարացի պայմանների իրավունքի ապահովումը (ներառյալ` անվտանգության ապահովման և հիգիենայի պահանջները բավարարող պայմանները, հանգստի իրավունքը).
	 Ընդունվել է:
 Խմբագրվել է:
 (տես Հավելվածի 12-րդ կետը)

	2. Աշխատողների անվտանգության և առողջության մասով նախագիծն անհրաժեշտ է համապատասխանեցնել ՀՀ աշխատանքային օրենսգրքի 242-248-րդ, 250-րդ հոդվածներին.
	Ընդունվել է:
 Խմբագրվել է:


	3. Հստակ ամրագրել աշխատողների իրավունքները և պարտականությունները՝ հաշվի առնելով ՀՀ աշխատանքային օրենսգրքի 253-րդ և 254-րդ հոդվածները.
	Ընդունվել է:
 Խմբագրվել է:


	4. Նախագիծը լրամշակել այն տրամաբանությամբ, որ համաձայն ՀՀ աշխատանքային օրենսգրքի 262-րդ հոդվածի 1-ին մասի՝ աշխատողների անվտանգության և առողջության պահպանման նկատմամբ վերահսկողությունն իրականացնում է տեսչական մարմինը.
	Ընդունվել է:
Խմբագրվել է։

	5. Նախագծի վերաբերյալ բացակայում է աշխատանքի և սոցիալական հարցերի նախարարության և տեսչական մարմինների աշխատանքների համակարգման գրասենյակի կարծիքը:
	Ընդունվել է:
Նախագիծը համաձայնեցվել է Աշխատանքի և սոցիալական հարցերի նախարարության և Տեսչական մարմինների աշխատանքների համակարգման գրասենյակի հետ։

	Տարածքային զարգացման և շրջակա միջավայրի հարցերի վարչություն

	1. Նախագծի 2-րդ կետը լրամշակման կարիք ունի՝ հաշվի առնելով այն հանգամանքը, որ ՀՀ կառավարության 2021 թվականի ապրիլի 22-ի N 634-Ն որոշման 2-րդ կետի 21-րդ ենթակետ չունի:
	Ընդունվել է:
Խմբագրվել է։

	2. Նախագծով հաստատվող հավելվածի.
	
	

	1) վերնագիրը չի համապատասխանում Նախագծի վերնագրին և 1-ին կետին:
	Ընդունվել է:
Խմբագրվել է Նախագիծը։
Աշխատանքային խմբի հետ քննարկման ընթացքում սույն Կանոնների վերնագրի մեջ ավելացվել է «ավելցուկային»  բառը, ինչն էական նշանակություն ունի սույն Կանոնների բովանդակության առումով ։

	2) 4-րդ կետը խմբագրման կարիք ունի՝ հաշվի առնելով այն հանգամանքը, որ իրավական ակտերին տրվող հղումներն ամբողջական չեն:
	Ընդունվել է:
Խմբագրվել է։ 
	

	3) 7-րդ կետով սահմանվում է, որ կաթսայական տեղակայանքների գազամատակարարման և գազասպառման համակարգերը պետք է համապատասխանեն ՀՀ կառավարության 2004 թվականի հոկտեմբերի 29-ի «Գազի տնտեսությունում տարրերի տեխնիկական շահագործման կանոններ և աշխատանքի անվտանգության պահանջներ տեխնիկական կանոնակարգը հաստատելու մասին» N 1843-Ն որոշման պահանջներին, մինչդեռ հարկ է նկատի ունենալ, որ նշված որոշումը նախատեսվում է ուժը կորցրած ճանաչել ՀՀ կառավարության 2021 թվականի ապրիլի 22-ի N 634-Ն և Վարչապետի 17.02.2022թ. N 186-Ա որոշումների համաձայն: Ուստի տվյալ որոշմանը հղում կատարելը խնդրահարույց է:
	 Ընդունվել է:
Խմբագրվել է։
	

	3. Նախագծին կից ներկայացված հիմնավորման համաձայն՝ «սույն որոշման ընդունման և ՀՀ կառավարության 2008 թվականի սեպտեմբերի 25-ի N 1083-Ն որոշումը ուժը կորցնելու անհրաժեշտությունը պայմանավորված է «Տեխնիկական կանոնակարգման մասին» ՀՀ օրենքով և «Եվրասիական տնտեսական միության մասին» պայմանագրով ամրագրված տեխնիկական կանոնակարգերի բովանդակության և կառուցվածքին չհամապատասխանելու հակասությամբ, քանի որ նշյալ որոշումով սահմանվում են անվտանգության կանոններ, տեխնիկական պահանջներ, այլ ոչ թե արտադրանքի անվտանգությանը վերաբերող պահանջներ, ուստի դրանք չեն կարող հանդիսանալ տեխնիկական կանոնակարգ և չեն կարող ներառվել ԵԱՏՀ 28.01.2011թ-ի N 526 որոշմամբ սահմանված արտադրանքի միասնական ցանկում։», մինչդեռ հարկ է նշել, որ ներկայացված նախագիծը գրեթե ամբողջությամբ, եթե ոչ նույնությամբ կրկնում է ուժը կորցրած ճանաչվող՝ ՀՀ կառավարության 2008 թվականի սեպտեմբերի 25-ի N 1083-Ն որոշումը: Ուստի՝ նախագիծը սույն տեսքով ընդունելը լրացուցիչ հիմնավորման անհրաժեշտություն ունի:
	Պայմանավորված «Տեխնիկական կանոնակարգման մասին» օրենքով և «Եվրասիական տնտեսական միության մասին» պայմանագրով ամրագրված տեխնիկական կանոնակարգերի բովանդակության և կառուցվածքին չհամապատասխանելու հակասությամբ՝ ՀՀ կառավարության 2021 թվականի ապրիլի 22-ի N 634-Ն որոշմամբ 2023թ ապրիլի 23-ից ուժը կորցրած է ճանաչվելու ՀՀ կառավարության 2008 թվականի սեպտեմբերի 25-ի N 1083-Ն որոշումը, քանի որ նշված որոշմամբ հաստատված կանոնակարգն այլևս չի կարող համարվել կանոնակարգ։ Ուստի, նոր մշակված իրավական ակտով փաստացի փոխվում է հաստատվող փաստաթղթի կարգավիճակը (անվանումը)՝ կոչվում է կանոններ, սակայն չի փոխվում բովանդակությունը։
Եվ քանի որ, էլեկտրաէներգետիկական համակարգն ունի առանձնահատկություններ ու յուրահատկություններ, և բնականաբար նոր ընդունվող իրավական ակտերը պետք է առնվազն ապահովեն գործող կարգավորումների շարունակականությունը, միաժամանակ կրելով անհրաժեշտ թարմացումներ։ Այդ իսկ պատճառով նոր իրավական ակտերն այս իմաստով չեն կարող արմատական տարբերություններ ունենալ։
Միևնույն ժամանակ, յուրաքանչյուր իրավական ակտում մասնագիտական խմբի կողմից կատարվել են ըստ անհրաժեշտության և չափի լրացումներ ու փոփոխություններ, դրանք համապատասխանեցնելով ներկա պահանջներին։

	12. Վարչապետի աշխատակազմի տեսչական մարմինների աշխատանքների համակարգման գրասենյակի

	№48/51.1/3319-2023

	1. Նախագծի հավելվածի բազմաթիվ կետերում հղում է կատարվում ԳՕՍՏ-երին և ՍՆԻՊ-երին, օրինակ՝ Նախագծի հավելվածի 4-րդ կետի համաձայն՝ Կաթսայական տեղակայանքների սենքերը պետք է համապատասխանեն Կաթսայական տեղակայանքների նախագծման նորմեր՝ ՍՆԻՊ II-35-76 շինարարական նորմի պահանջներին։
Նշվածի առումով հարկ է ի նկատի ունենալ, որ ԳՕՍՏ-երը և ՍՆԻՊ-երը սահմանված են ռուսերենով, ինչը հակասում է «Նորմատիվ իրավական ակտերի մասին» օրենքի հոդված 10-ի պահանջներին, և հարցի տակ է դնում Հայաստանի Հանրապետությունում դրանց գործառության, ինչպես նաև դրանց նկատմամբ վերահսկողության հնարավորությունները: Նմանատիպ մեկ այլ դեպքում, Արդարադատության նախարարությունը ներկայացրել էր դիրքորոշում առ այն, որ ռուսերեն լեզվով գրված նորմատիվ իրավական ակտին կամ փաստաթղթին հղում տալը չի կարող համարվել իրավաչափ, քանի որ Սահմանադրության 20-րդ, Օրենքի 2-րդ և 10-րդ հոդվածների բովանդակությամբ պայմանավորված վտանգվում է այդպիսի դրույթի նորմատիվությունը, այն հստակ, մատչելի և կանխատեսելի չէ, ինչի պատճառով իրավասու մարմինը չի կարող ապահովել դրա կիրառելիությունը, ինչպես նաև այն հնարավորություն չի տալիս իրավունքի կրողին դրսևորելու սահմանված պահանջների համապատասխանող վարքագիծ:
Հաշվի առնելով վերոգրյալը՝ առաջարկում եմ Նախագիծը լրամշակել՝ Նախագծի ամբողջ տեքստում ԳՕՍՏ-երի և ՍՆԻՊ-երի վրա հղումները փոխարինելով այլ՝ գործող իրավական ակտերի վրա հղումներով, կամ դրանք հանել:
	1․ Չի ընդունվել։ 
ՀՀ քաղաքաշինության կոմիտեի նախագահի 2022թ. հունիսի 14-ի Հայաստանի Հանրապետության տարածքում գործող` տեղայնացման ենթակա մի շարք նորմատիվատեխնիկական փաստաթղթեր հաստատելու և Հայաստանի Հանրապետության քաղաքաշինության նախարարի 2001 թվականի հոկտեմբերի 1-ի N 82 հրամանն ուժը կորցրած ճանաչելու մասին N 11-Ն հրամանով սահմանված, տեղայնացման ենթակա փաստաթղթերի ցանկում ներառված է նաև ՍՆԻՊ II-35-76 շինարարական նորմը։ Քանի դեռ նոր նորմը չի մշակվել և հաստատվել, այն համարվում է ՀՀ-ում գործող նորմ։
ՀՀ-ում գործող ռուսերեն լեզվով նորմատիվ ակտերի կիրառության հարցը կարգավորված է ԵԱՏՄ-ին Հայաստանի Հանրապետության անդամակցության Համաձայնագրով։ Բացի այդ, ներկայումս ՀՀ ստանդարտացման և չափագիտության ազգային մարմնի ստանդարտների կատալոգում ներառված ԱՊՀ միջպետական ստանդարտները ռուսերեն լեզվով են, համարվում են ԵԱՏՄ և Մաքսային Միության տեխնիկական կանոնակարգերի դրույթների կատարումն ապահովող նորմեր և միանշանակ ու հաջողությամբ կիրառվում են տնտեսության բոլոր բնագավառներում: 


	 2․ Նախագծի հավելվածի 174-րդ կետի համաձայն՝ հավաքակցված կաթսայական տեղակայանքների և դրանց առանձին մասերի ստուգումների և փորձարկումների կազմակերպման ու անցկացման պայմանները սահմանվում են պատվիրատուի և կապալառուի միջև կնքված պայմանագրով, իսկ կաթսաների և կաթսայական տեղակայանքների ստուգումների և փորձարկումների կատարումը կարող է վերահսկվել վերահսկողություն իրականացնող իրավասու մարմնի կողմից՝ վերջինիս կողմից սահմանված կարգով:
նշվածի մասով հայտնում եմ հետևյալը՝
ա) Անհրաժեշտ է հստակեցնել, թե որ մարմինն է հանդիսանալու «վերահսկողություն իրականացնող իրավասու մարմին», և արդյո՞ք խոսքը գնում է էներգետիկայի ոլորտում վերահսկողություն իրականացնող տեսչական մարմնի մասին:
	 Չի ընդունվել։
ա) Դիտարկման պատասխանն առկա է հենց դիտարկման մեջ՝ հարցական նշանով նախադասության մեջ։ Բանն այն է, որ վերահսկողություն իրականացնող մարմնի անվանումը կարող է փոփոխվել, ինչը կստիպի փոփոխություն կատարել նաև Կանոններում, ինչն անընդունելի է։ Իսկ վերահսկողություն իրականացնող համապատասխան մարմինը գերազանց գիտի, որ այդ գործառույթները գտնվում են իր գործունեության տիրույթում։





բ) Չի ընդունվել, որովհետև կարգավորումից այդպիսի դիտարկում չի հետևում։
174-րդ կետում հստակ գրված է․ Ստուգումների և փորձարկումների կազմակերպման ու անցկացման պայմանները սահմանվում են պատվիրատուի և կապալառուի միջև կնքված պայմանագրով: Ասվածը միանշանակ վերաբերում է կազմակերպչական աշխատանքներին և գործողություններին, որոնք անհրաժեշտ են տեղակայանքները ստուգումների և փորձարկումների նախապատրաստելու համար։ Իսկ ստուգումների գործընթացները և ընթացակարգերը սահմանված են փորձարկող և վերահսկողություն իրականացնող մարմինների՝ ոլորտը համակարգող լիազոր մարմնի կողմից հաստատված կարգով և ժամկետներում։

	բ) Վերոնշված կարգավորումից հետևում է, որ պատվիրատուն ինքն է որոշելու ստուգման հաճախականությանը և դրա մեթոդներին վերաբերվող պայմանները, որոնք ամրագրվել են կապալառուի հետ կնքվող պայմանագրում, ուստի իրավասու մարմնի վերահսկողությունը առավել խիստ իրականացվելու է առավել պատասխանատու՝ ստուգման ավելի խիստ պայմաններ նախընտրած պատվիրատուների համար, ինչը հետագայում ստիպելու է, որպեսզի մյուս պատվիրատուներն ավելի շահագրգռված լինեն, որպեսզի համապատասխան պայմանագրերում ավելի պարզ պայմաններ նախատեսեն ստուգումների իրականացման մասով:
	

	գ) Միաժամանակ, հասկանալի չէ վերահսկողություն իրականացնող իրավասու մարմնին իր իսկ կողմից սահմանված կարգով վերահսկողություն իրականացնելու հայեցողական իրավասություն վերագրելու նպատակը, քանի որ այն իր մեջ կարող է կոռուպցիոն ռիսկեր պարունակել: Ավելին, անհրաժեշտ է նկատի ունենալ, որ ՀՀ օրենսդրությամբ տեսչական վերահսկողության իրականացման ընթացակարգերը հստակ կանոնակարգված են և որևէ հայեցողական մոտեցումներ չեն ենթադրում: 
Հաշվի առնելով վերոգրյալը՝ առաջարկում եմ վերանայել Նախագծի հավելվածի 174-րդ կետը:
	 Չի ընդունվել։
Հիմնավորումը՝ տես 2-րդ կետի բ) կետում և ներկայացված դիտարկումների 2-րդ կետի գ) ենթակետի երկրորդ նախադասության մեջ։

	3. Նախագծի հավելվածի 175-րդ և 176-րդ կետերում վերահսկողություն իրականացնող իրավասու մարմնին վերապահվում է ստուգման ու փորձարկման բոլոր աշխատանքները, հայտնաբերված և վերացված թերությունները պարունակող արձանագրության, ինչպես նաև կաթսայատան տեղակայանքի և նրա հանգույցների տեխնիկական տվյալները, ինչպես նաև շահագործման ընթացքում կատարված նորոգման, պարբերական ստուգման ու սպասարկման աշխատանքների մասին տեղեկատվություն պարունակող անձնագրի տիպային ձևեր սահմանելու գործառույթ:
Հաշվի առնելով այն հանգամանքը, որ համապատասխան տեսչական մարմինը վերահսկողություն է իրականացնելու վերոհիշյալ փաստաթղթերի առկայության պահանջի պահպանման նկատմամաբ՝ առաջարկում եմ դիտարկել համապատասխան գործառույթները լիազոր մարմնին վերապահելու նպատակահարմարության հարցը:
Առաջարկում եմ նաև Նախագիծը ներկայացնել 
	  Ընդունվել է:
Խմբագրվել է։

	4. Քաղաքաշինության, տեխնիկական և հրդեհային անվտանգության տեսչական մարմին՝ կարծիքի:
	Նախագիծը մինչ Կառավարության քննարկմանը ներկայացնելն արդեն իսկ համաձայնեցված է եղել Քաղաքաշինության, տեխնիկական և հրդեհային անվտանգության տեսչական մարմնի հետ։ ՔՏՀԱՏ-ի կողմից նախագծի վերաբերյալ կարծիք ներկայացվել է 07.11.2023թ №ՔՏՄ/06.1.5/17938-22 գրությամբ։  

	13. Աշխատանքի և սոցիալական հարցերի նախարարություն
	07.02.2023թ.

	
	№ ՆՄ/ԳԽ-2/2540-2023

	Նախագծի հավելվածի 192-րդ կետում նշված «ՀՀ «Աշխատանքային օրենսգրքի»» բառերը առաջարկվում է հանել, քանի որ ՀՀ աշխատանքային օրենսգրքով նման ձևակերպումներ չկան, բացի այդ, նշված կետում առաջարկվում է «բժշկական ստուգում» բառերը փոխարինել «բժշկական զննություն» բառերով՝ հիմք ընդունելով ՀՀ աշխատանքային օրենսգրքի 249-րդ հոդվածը։
Միաժամանակ հարկ է նկատել, որ արտադրական միջավայրում և աշխատանքային գործընթացի վնասակար ու վտանգավոր գործոնների ազդեցությանը ենթարկվող բնակչության առանձին խմբերի առողջական վիճակի պարտադիր նախնական (աշխատանքի ընդունվելիս) և պարբերական բժշկական զննության անցկացման կարգը սահմանված է Կառավարության 2004 թվականի հուլիսի 15-ի թիվ 1089-Ն որոշմամբ, որտեղ կաթսաների և ջրատաքացուցիչների սպասարկման աշխատողները ներառված չեն (ներառված են միայն մեքենավարները (հնոցապաններ), կաթսայատան օպերատորները)։
	 Ընդունվել է:
Խմբագրվել է։






 Ներառված են։ 
Տես Կառավարության 2004 թվականի հուլիսի 15-ի թիվ 1089-Ն որոշման հավելված 2-ի 14-րդ կետը։

